An Magka-amigong
Tomas %aka Punay

a sarong baryo na napapalibutan nin darakulang
Smga kahoy naging magka-amigo si Tomas saka an
gamgam na si Punay.

Kada hapon, pagpuli hali sa eskuwelahan,
nagsasakat sa kahoy na balete si Tomas para tundugan
nin pagkakan si Punay. Pagkatapos, nakawat an duwa
pataas asin pababa sa kahoy na ini. Sabay man sindang
nagkukurukanta.

Sarong aldaw, nagmamadali magpuli si Tomas na
may dara-darang mais para ki Punay.

“Tweet...tweet...Punay, Pu-
nay...Hain ka?” Mayong nag-
simbag.

“Mama! Nahiling po nindo
si Punay?” hapot ni Tomas.

Pigparahanap ni Tomas

si Punay pero dai na nya ini
nahiling.

dai na makakakan
saka makaturog si Tomas sa
paghadit kun ano an nangyari
ki Punay.

Samantala, sa harayong lugar, nag-oogma si Punay.
Nagpapalipat-lipat sya sa mga kahoy na pano nin bunga.
Dai nya nagirumduman an amigong nawalat sa baryo.

Nahiling ni Inang Kalikasan an gabos na nangyari.
Napahibi sya sa pungaw saka sa pagkahirak ki Tomas.
Nag-uran nin makusog. An saiyang hararom na paghangos
nagdulot man nin makusog na duros. Nagkataranggal an
mga dahon sa kahoy, nagkabarari an mga sanga, saka
nagkahurulog an mga bunga.

Rupit-rupit saka nagku-
kubog-kubog sa lipot si
Punay. Grabe na an gutom
saka kapagalan. Digdi nya
nagirumduman an kaamigo
na si Tomas na binayaan nya na
daingpaaram.Nagirumdumannyaman
an halangkaw saka makusog na kahoy nin

balete
na naging
istaran saka kawatan nya.

Dali-dali syang naglupad
pabalik.

Habang nagsisigid si Tomas sa libod ninda,
nakadangog sya nin huni nin sarong gamgam!

“Si Punay!”
Nagtugdon an gamgam sa kamot kan kaamigo.

Maogmahon sindang duwa. Puon kadto, dai na sinda
nagkasuwayan.

